
2026اپريل17مارننگ گوجری  نيوز  بوليٹن  

************************ 
 يوه  آکاشوانی  جموں  ہے ،  باغ  علی  طاہر تيں  خبر  سنُو۔ 
********************* 

LS BILL 
ووں     131بلاں  ور  دوباره  بحث  غو  آغاز  وے  گو۔  جن  مانہہ    ٣لوک سبها  مانہہ  اج  

تے  مرکزی  زير  انتظام  علاقاں  گا   2026حد  بندی  نل  سال 2026آئينی  ترميمی  بل  سال 
غی  منظوری  ور  غور  بارے  بحث  کی  جائگی۔    2026قانوناں  بارے  ترميمی  بل  سال 

بلاں  غی  منظوری  غو  مقصد  لوک  سبها  تے  رياستاں  تے  مرکز  غے  زير  انتظام  3ان
علاقاں  غی   قانون  ساز  اسمبلياں  مانہہ  خواتين  غی  شرکت  مانہہ  باہدو  کرنو  ہے۔واضع   
غے  تحت  جس  ناہہ  نازی    2023ويں  ترميم  گا  قانون  سال 106ره  جے  آئين  ہند  غی  

شکتی  وندهن  ابهی  نيم  غا  ناں  سنگ  وی  جانيو  جے  لوک  سبها  تے  قانون  ساز   
اسمبلياں  مانہہ  خواتين  نانہہ  قرين اک  تہائی  تخصاص  حاصل  ہے۔اسے  دوران  وزير   
داخلہ  امت  شاه  نے  کل  لوک  سبها  مانہہ  مرکزی  غے  زير  انتظام علاقاں  گا  قوانين   

متعارف  کرايو۔  اس  قانون  غی  منظوری  سنگ  يو  ٹيز    2026بارے  ترميمی  بل  سال
قومی  راجدهانی  غا  علاقہ  دہلی  بارے  قانون    1963غی  سرکار  بارے  قانون  سال 

مانہہ  ترميم  کی  جے  غی  اس   2019تے  جموں  کشمير  تنظيم  نو  قانون  سال  1991سال
قانون  سازی  غے  ذريعے  پارليمانی  تے  اسمبلی  حلقاں  غی  حد  بندی کميشن غے    

 ذريعے  حد  بندی  کی  جان   مطلوب  ہے۔ 
********************** 

LG  WOMEN  RESERVATION 
ليفٹينٹ  گورنر  منوج  سنہا  نے  لوک  سبها  تے  رياستی  قانون  ساز  اسمبلياں   مانہہ    

فی  صد  تخصاص  نانہہ  ہنُ  حقيقت  بنن  غے  نزديک  ترين  33خواتين  واسطے  سيٹاں غی 
قرار  ديتا  واں  کہيو  ہے  جے  اس  لمحہ  غو  ملک  نانہہ  کافی  چر  تيں  انتظار  تهو۔   

ايس۔کے۔آئی۔سی۔سی  سرينگر  مانہہ  خواتين  کساناں  بارے  منعقده  اک  کانفرنس  مانہہ   
بولتا  واں  جناب   سنہا  نے  اس  تاريخ  ساز  قانون  غی  منظوری  بارے  وزير  اعظم   

نريندر  مودی  غی  کوششاں  غی  سراہنا کی  ہے۔  اس  موقع  ور  بولتا  واں  انُہاں نے  کہی  
اتين  روزانہ  محنت  تے  مشقت  غا  عمل  تيں  گزريں انُ  گو  کہنو  تهو  جے   و جے  خو

اک  لمحہ  واسطے  اگر  سوچيو  جے  تاں  ياه  گل  واضع  ہو  جے،  جے  جس  ويلے   
گراں  تے  شہر  ستا  ويں  اسُ  ويلے  وی  اک  ماں تے  اک  بہن  کم کاج  مانہہ  لگی  وی   

 ويں۔
********************* 

Dy  CM  TAWI  MAHOTSAV 
نائيب  وزير  اعلی سريندر  چودهری  نے  کل  کہيو  ہے  جے  توی  ماہوتسو  بيساکهی  ميلہ  

نانہہ  جموں  کشمير  غا  اک  بڑا  ميلہ  گو  طور و ر  ترقی  دتی  جائگی۔  تانجے  ات  ملک   
پہر  تيں  سيلانياں  نانہہ راغب  کيو  جاسکے ۔  دريائے  توی  ور  اس  ميلہ  غی  اختتامی    

تقريب  سنگ  خطاب  کرتا  واں نائيب  وزير  اعلی  نے  دسيو  ہے  جے  جموں  نانہہ  ايک   
کليدی  تے  مزہبی  مقام  غا  طور  ور  ترقی  دتا  جان  بارے  کوشش  کی  جارئی  ہے۔   



انُہاں نے  اس  ميلہ  نانہہ  کامياب بنان  غی  خاطر  ليفٹينٹ  گورنر  منوج  سنہا  تے  وزير   
روزه  ميلہ  غے  دوران     3علی  عمر  عبدالله غا  تعاون  غی  سراہنا  وی  کی  ہے۔  اسا

ثقافتی  پروگرام  تے  روايتی  دنگل  غو  انعقاد  وی  کيو  گيو،  جن  مانہہ  بڑی  تعداد  مانہہ  
لوکاں  نے  شرکت  کی  ہے۔    

********************** 
CS  AMARNATH  YATRA 

چيف  سيکرٹری  اٹل  ڈلو  نے  کل  شری  امرناته  جی  غی  ياتره  غی  تيارياں گو  جائيزو   
اگست    28نانہہ  شروع  ہوغے    تاريخ  3ليو۔  ياه  ياتره  اس  سال  آئينده  جولائی  مہينہ  غی

دناں  توڑی  چلن  آلی  اس  ياتره  بارے    57توڑی  جاری  رے  غی  چيف  سيکرٹری  نے
انتظامات  غو  اک  اعلی  سطحی  ميٹنگ  مانہہ  جائيزو  ليو۔بڑی  متی  تعداد  مانہہ  ياترياں   
غی  آمد  ور  زور  پاتاں  واں  انُہاں  نے  متعلقہ  محکماں  نانہہ  ہدايت  کی  ہے  جے  وے   
صفائی  ستهرائی  صحت  سہولتاں  رابطاں  تے  قدرتی  آفات  سنگ  نمڑن  گا  اقدامات  جيسا  

کماں  نانہہ  ياتره  غے  دوران  يقينی  بناويں۔  واضع  ره  جے  امرناته  ياتره  غی  خاطر    
  19اپريل  تيں آغاز  ہو  چُکو  ہے  تے  اس  غے  پہلے  روز  ہی 15آن  لائين  اندراج  غو 

ہزار  تيں  متا  ياترياں  نے  اپنا  ناں  درج  کرايا  ہيں ۔  ميٹنگ  غے  دوران  عہد يداراں   
نانہہ  ہدايت  کی  گئی  ہے  جے  سڑکاں نانہہ  ويلے  سر  تمام  تر  رُکاوٹاں  تيں  پاک  کرايو  

جے  نالے  ياتره  غے  دوران  طبی  سہولت  نالے  بجلی  تے  پانی  غی  سپلائی  نانہہ    
 يقينی  بنايو  جے۔ 

************************ 
JPP RCS 

کشمير  وادی  مانہہ تاجراں ،  خاص طور  ور  پهل  کاشت  آلا تے  دستکاری  غا  کاروبار   
  17تيں  جُڑيا  لوکاں   نانہہ  راحت  دين  واسطے  شمالی  ريلوے   غا  جموں  ڈويزن  نے 

اپريل  تيں نئی  دلی  غا آدرش  نگر  تے  کشمير  غا  بڈگام  غے  بشکار جوائنٹ  پارسل     
پرڈکٹ۔  ريپڈ  کارگو  سروس  ريل  چلان  گو  فيصلو  کيو  ہے۔آکاشوانی  جموں  غا نامہ   

مئی  توڑی  آزمائشی  بُنياداں  ور  باقاعدگی  تيں  چلے    31نگار  غے  مطابق  ياه  خدمات
غی، جس  تيں بعد مسافراں تے  سامان  غی  تعداد  نانہہ  ديکهتا  واں  اس  نانہہ  مستقل  بنايو  

منٹ  ور  روانہ  وے  غی    15بج  غے 6بڈگام تيں  سويرے   00462ريل  نمبر   جاسکے۔ 
بجے  دہلی  غا  آدرش  نگر  پُجے  غی۔   5تے  اگلی  صبح  سويرے  

********************* 
GOC  VISIT 

فوج  غی  وائٹ  نائٹ  کور  گا  جرنل  افسر کمانڈنگ ،  ليفٹينٹ  جنرل  پی۔کے۔مشرا  نے   
جی۔او۔سی ،  سی۔آئی۔ايف۔آر  غے  ہمراه  کالاکوٹ  علاقہ  غو  دورو  لايو  جت  انُہاں  نے   
فوج  غی  پيشہ  وارانہ  تيارياں  تے  موجوده  سلامتی  صورتحال  غو  جائيزو  ليو۔اپنا  اس  

دوره  غے  دوران  انُہاں  نے  کمانڈراں  سنگ  پيشہ  وارانہ  تيارياں  غا  معيار  تے  رابطہ   
غا  طريقہ  کار  نانہہ  بہتر  بنان  بارے  تفصيلی  غور  کيو  انُہاں  نے  اس  موقع  ور  فوج   

 غی  تيارياں  گا  معيار  تے  حوصلہ  ور  تسلی  ظاہر  کی  ہے۔ 
******************* 

WEATHER 
اپريل  توڑی  موسم  جز وی  طور  ور  ابرآلود    19محکمہ  موسيمات  غے  مطابق  اج  تيں 

تيں  مکمل  طور  ور  ابرآلود  رے  غو  تے  بکه  بکه  مقامات  ور  رُک  رُک  غے  ہلکی   



بارش  تے  گرج  چمک  غے  نال  بارش  ہو  سکے۔ اس  دوران  کُجه  اچُا  مقامات  ور  تيز  
اپريل  توڑی  موسم  زياده  تر     24اپريل  تيں  20ہوا  تے   آناس  پين  غا  امکان  ہيں۔  تاہم  

خشک  رے  غو۔  حُکام  نے  لوکاں  نانہہ  مشورو  دتو  ہے  کہ  خراب  موسم  غے  دوران   
احتياط  برتيں   تے  خاص  طور  ور  ان  علاقاں  مانہہ  ضروری  حفاظتی  اقدامات  کريں ،  

ہوا  تے  آناس  غو  خطرو  ہے۔   جت  تيز   
******************** 

 


